                            Экологик конференция  
                              “ Аккош яратыр җирләр”.
       Максат: Туган як табигатен саклау һәм аңа карата мәхәббәт тәрбияләү.

       Җиһазлау: магнитофон, бүлмә гөлләре, плакатлар, презентация слайдлары.      
       Кичә барышы:

1. Җыр (Каз канаты)
      Игътибар, игътибар!

Татарстан җиренә, “Казан” аэропортына Лондоннан  журналистлар килде.

Каршы алыйк. (Инглиз һәм татар телендә  Татарстан республикасындагы экологик проблемалар буенча   әңгәмә).

Рәхим итегез, Татарстан җиренә.

2. Җыр. “Аккошларым”
 Слайд №1

Бу аккошларның бар микән яратыр җирләре? Әлбәттә бар.

Бүгенге кичә “Аккош яратыр җирләр” дип атала.

Чынлап та яратыр, аккошлар,
Нинди киң, матур, бай ул безнең  Татарстан җирләре. Туган як турында бик күп җырлар, шигырьләр чыгарганнар. Берничәсен тыңлап китик әле.

“Бик кадерле туган якның

Бормалы елгалары

Җанга якын чишмә буе,

Камышлары, таллары.

Салкын сулы чишмәләрең

Әллә көмештән микән?

Чишмә суында чыланып,

Зифа каеннар үскән.

Каеннардан нур сирпелә,

Яктыртып тирә якны.

Ничек сагынмыйсың инде

Шушындый туган якны?!

“Кайтып киләм туган якларыма

Табигатьнең матур чагында.

Яңа яуган йомшак кар көртләре

Ямь  бирәләр кебек тагын да.

Кайтып киләм туган якларыма

Язгы сулар ярсып акканда.

Хуш исләрен бөркеп, бар җиһанга

Алмагачлар чәчәк атканда.

Кайтып киләм туган якларыма,

Шау чәчәктә болын-тугайлар.

Тук башаклы иген басуында

Җыр сузалар җырчы тургайлар.

Кайтып киләм туган якларыма,

Көзге җилдән җитез атлыймын.

Үз илемдәй кадерле һәм якын

Андый җирне бүтән тапмыймын.

Слайд №2 

Акошлар биюе.
Аккош: Нинди гүзәл икән минем

              Туган җирем Татарстан.

Минем якын дусларым Татарстан турында тагын да тулырак итеп сөйләп бирерләр. Ә сез Лондон кунаклары игътибар белән тыңлагыз. (“Аккош” сораулар бирә, укучылар җавап бирәләр.

Слайд №3 
1. Республика кайда урнашкан?

2. Республика картасы рәвеше белән нәрсәгә охшаган?

3. Казанга ничә яшь?
4. Республикага иң якын диңгез?

5. Иң якын тау?

6. Татарстан зурмы ул?

7. Татарстан кайсы дәүләтләрдән зуррак?

8. Иң биек калкулык кайда?

9. Бездә нинди файдалы казылмалар бар?

10. Республикада барлыгы ничә елга?

11. Республикада сусаклагычлар бармы?

           Өстәмә мәгълүмат:
Татарстанда берничә су саклагычы бар. Иң зурысы Куйбышев сусаклагычы. Бу ясалма сулыкның озынлыгы 510 км. Кама Тамагында иң киң җире – 35 км. Уртача тирәнлеге 9м. Сусаклагычның төп роле – электроэнергия җитештерү, суднолар йөрешен су белән тәэмин итү. Икенче сусаклагычы – Түбән Кама сусаклагычы. Ул 200км.җәелеп, Кама елгасы суын 8м га күтәрде. Уртача тирәнлеге  - 4м. Зәй елгасында төзелгән Зәй сусаклагычы. Зәй ГРЭСы өчен су суыту, су белән тәэмин итү, җирләрне сугару максатында төзелде.

Слайд №4

12. Татарстанда күлләр турында нәрсәләр билгеле?
Татарстанда 8,5 мең күл билгеле. Иң тирән күлләр Карст күлләре. Алар Яшел Үзән, Лаеш районында күп. Татарстанда иң тирән күл – Кабан күле. Ул өч күлдән тора: Алгы Кабан, Урта Кабан, Алгы Кабан. Өчесенең су күләме – 9 млн. Куб м.

Слайд №5

13. Бездә сазлыклар күпме?

Сазлыклар күп түгел. Иң эре  - Күлегаш сазлыгы. Мәйданы 2774 гектар.

Слайд №6

14. Г. Тукай: ”Җилдә вакытында исеп, яңгып да вакытында ява” дигән. Бу һаман да шулаймы?

Республиканың климатына бигрәктә арктик һава, уртача һава массалары җитди йогынты ясый. Җылы вакытта көнбатыштан, Атлантик океаннан үтеп кергән һава массалары тәэсир итә. Кышын төп рольне Төньяк Боз океаны уйный. Һава массалары Көнчыгыш Европа тигезлеге өстеннән хәрәкәт итеп эссе, коры көннәр алып киләләр.

Слайд №7

Аккош: Татарстан җирендә бу байлыклар саклана микән?

Шигырь  “Чишмәләр”.

Чылтыр-чылтыр чишмә ага

Матур көйләр туа җанда.

Акса да ят, чит җирләргә,

Тик туган як күңелләрдә.

Яңгырасын моңлы җырлар,

Аксын чишмә, озак еллар.

Аның суын авыз итсен

Җиргә туар яшь буыннар.

Җыр “Яшьлегем чишмәләре”.

 Авыл территориясендә урнашкан чишмәләргә күзәтү.

1. “Буралы чишмәсе”;
2. “Яшьлек чишмәсе”;

3. “Куптарай чишмәсе”;

4. “Сәгыйт чишмәсе”;

5. “Сәлмән чишмәсе”;

6. “Әсгат чишмәсе”.
Слайд №8
“Кызыл китап” битләреннән. Татарстан республикасы һәм Ютазы районы Кызыл китапларындагы кошлар турында белешмә (укучылар чыгышы).

Рәсем күргәзмәсе. (Туган як табигать, кошлар рәсемнәре).   

         шигырь
Йомгаклау: “Җир-анабыз ярдәм көтә”.  
“Кеше   дигән бөек заттан

Җир анабыз ярдәм көтә.

Явызлыклар, шәфкатьсезлек

Гүзәллекне һәлак итә.

Җир куеныннан саркып чыккан

Чишмәләр дә ярдәм көтә.

Кеше туган, дымсу җирне

Игътибарсыз үтеп китмә!

Кеше туган, онытма син,

Бөтен гагәм ярдәм көтә!

Җирдән, судан, һавадан да

Киләчәкне мәһрүм итмә.

Мәрхәмәтле булыйк дуслар,

Табигать  кочагына.

Табигать сакланып калыр,

Без бердәм булсак кына.  
